
SANT KI BAY LISANS NAN DEPATMAN AFÈ KONSOMATÈ  
[DEPARTMENT OF CONSUMER AFFAIRS (DCA) LICENSING CENTER] 
42 Broadway | New York, NY 10004  
Lendi-Vandredi: 9:00 a.m.-5:00 p.m. | Mèkredi: 8:30 a.m.-5:00 p.m. 
Telefòn: 311 (212-NEW-YORK si ou pa nan Vil New York) 
nyc.gov/consumers | @NYCDCA  

 
 

 
Lis Tout Dokiman ki Obligatwa pou Aplike pou Lisans:  
Antreprenè Modènizasyon Kay (Lokal Biznis) 
 

Kimoun ki Dwe Gen yon Lisans Antreprenè Modènizasyon Kay? 

 
Yon moun oswa yon biznis dwe gen yon lisans Antreprenè Modènizasyon Kay si l ap fè travay 
konstwiksyon, reparasyon, remodlaj oswa travay pou ajoute pyès nan nenpòt teren oswa 
bilding kote moun abite. Sa gen ladan, men pa sèlman, konstwiksyon, ranplasman oswa 
modènizasyon sousòl kay, espas pou estasyone machin, kloti, garaj kay, peyizaj, patyo, galri, 
twotwa, pisin, teras, ak lòt modènizasyon nan fondasyon kay oswa sou teren ki toupre yon kay 
oswa bilding ki gen apatman. 
 
Deskripsyon sa a se sèlman yon eksplikasyon jeneral konsènan moun ki dwe gen yon lisans 
pou Modènizasyon Kay. Gade dokiman ou jwenn nan ki gen Lwa/Règ pou Bay Lisans. 
 

Lis Rapid Kondisyon pou Aplikasyon 

 
 Aplikasyon pou Lisans Debaz 

 

 Nimewo Idantifikasyon Taks sou Lavant OSWA Nimewo Sètifika Konfimasyon 
Aplikasyon pou Jwenn Otorizasyon 
 

 Prèv Adrès Biznis lan 
 

 Prèv Adrès Kay ou 
 

 Enfòmasyon sou Asirans Konpansasyon Travayè 
 

 Enskripsyon nan Fon Twòs DCA (frè $200 dola) OSWA Kopi Asirans Kosyon (oswa 
Kosyon Endepandan), ki siyen kòrèkteman 

 

 Lis Anplwaye yo 
 

 Akò pou Konfòmite avèk Kontra 
 

 Egzamen sou Modènizasyon Kay ak Frè $50 dola pou Egzamen an (si li nesesè) 
 

 Anprent Dijital ak Frè $75 dola pou Travay sou Dosye pou Chak Moun (si li nesesè) 
 
 
Kontinye nan Paj 2. 

Haitian Creole │ Home Improvement Contractor 

 Delegasyon Afimasyon Otorizasyon pou Pran Desizyon (si li posib) 
 

 Frè pou Lisans lan (Gade tablo ki nan paj 6.) 
 
Gade seksyon Kondisyon pou Aplikasyon pou jwenn deskripsyon yo andetay. 

 

Lòt Pèmi/Lisans/Otorizasyon Vil oswa Eta Ou Ka Bezwen 

 
Si ou negosye oswa si ou ofri pou negosye yon kontra pou modènizasyon kay avèk yon 
pwopriyetè kay, ou dwe jwenn yon lisans DCA pou Vandè Modènizasyon Kay tou. 
 
Travay sou twotwa egzije pou ou gen yon pèmi yo bay nan Depatman Transpò Vil New York 
(New York City Department of Transportation). Rele 311 oswa ale sou sitwèb 
www.nyc.gov/dot  
 
Anpil modènizasyon kay egzije pou ou gen yon pèmi yo bay nan Depatman Konstwiksyon Vil 
New York [New York City Department of Buildings (DOB)]. Travay pou monte, soulve, leve, 
oswa deplase yon kay oswa yon bilding egzije pou ou gen yon enspeksyon espesyal DOB 
dwe fè. Rele 311 oswa ale sou sitwèb www.nyc.gov/buildings.  
 
Si ou gen plan pou trennen oswa pote dechè ki soti nan operasyon biznis ou, ou dwe jwenn 
yon Anrejistreman Kamyon Pwa-Lou Pèsonèl Klas En nan Komisyon Onètete Biznis Vil New 
York (New York City Business Integrity Commission). Pou jwenn yon aplikasyon ak plis 
enfòmasyon, rele 311 oswa ale sou sitwèb www.nyc.gov/bic 

 

Metòd pou Soumèt Aplikasyon 

 

 
 
 
  

 
 

 
Ale sou sitwèb www.nyc.gov/BusinessToolbox pou soumèt aplikasyon ou sou 
entènèt e avèk sèvis Vil la sou entènèt. Nòt: Pou kounye a, sèvis la disponib avèk 
yon laptòp oswa yon òdinatè biwo sèlman. 
 
OSWA 
 
Aplike fas-a-fas nan DCA Licensing Center, 42 Broadway, nan Manhattan, ant  
9:00 a.m. ak 5:00 p.m., lendi, madi, jedi ak vandredi, epi mèkredi ant 8:30 a.m.  
ak 5:00 p.m. 
 
Sèvis Tradiksyon  
Si ou pa pale lang Anglè oswa si ou pa konprann li, tanpri fè nou konnen sa lè ou 
rive nan Sant Distribisyon Lisans lan epi n ap ba ou sèvis tradiksyon.  
 
Aranjman Rezonab  
Pou mande yon aranjman ki gen pou wè ak andikap, tanpri ranpli epi soumèt  
Fòm Demann Aranjman pou Moun Andikape (ki nan anvlòp la). Ou kapab rele 
Kowòdonatè Lwa Anfavè Ameriken Andikape [Americans with Disabilities Act 
(ADA)] DCA tou nan nimewo (212) 436-0154 pou mande fòm nan. 

 

http://www.nyc.gov/dot
http://www.nyc.gov/buildings
http://www.nyc.gov/bic
http://www1.nyc.gov/site/dca/businesses/licenses.page

Kondisyon pou Aplikasyon 

 
Anvan ou Soumèt Aplikasyon ou pou Lisans DCA: 
Ou dwe jwenn dokiman sa yo ki obligatwa anvan ou soumèt aplikasyon ou. Menmsi DCA  
pa egzije pou soumèt dokiman sa yo an pèsòn oswa sou entènèt pou yo kapab travay sou 
aplikasyon ou, DCA gen dwa pou mande ak egzamine dokiman yo anba seksyon 20-104 Kòd 
Administratif Vil New York.  
 

 Sètifika ki Anvigè pou Biznis ki Baze sou Estrikti Legal Biznis Ou 
 

o Antrepriz ki gen yon Sèl Pwopriyetè k ap opere anba yon non ki pa pwòp non 
ou dwe soumèt yon Sètifika Biznis/ki Gen Non Prete nan biwo grefye konte a 
kote w ap fè biznis lan.  

 

o Antrepriz ki gen yon Sèl Pwopriyetè k ap fè biznis anba pwòp non ou—epi pa 
anba yon non komèsyal oswa yon non Antrepriz la Itilize pou Fè Biznis [Doing-
Business-As (DBA)]—pa bezwen yon Sètifika Biznis.  

 

o Sosyete Non Kolektif/Sosyete Komèsyal dwe soumèt Sètifika Sosyete ou nan 
biwo grefye konte kote w ap fè biznis lan. 
 

o Sosyete, Sosyete an Kòmandit, Sosyete Anonim, oswa sosyete ki gen 
responsablite limite dwe anrejistre epi yo dwe rete aktif nan Depatman-Deta  
Eta New York. DCA ap verifye sitiyasyon aktif biznis lan anvan yo bay lisans 
lan. Ou kapab konfime sitiyasyon enstitisyon komèsyal ou sou sitwèb 
http://www.dos.ny.gov/corps/bus_entity_search.html. Si li posib, ou dwe  
soumèt yon Sètifika Non Prete pou biznis ou. 

 

o Sosyete komèsyal ki deyò eta a dwe jwenn yon Sètifika pou Fè Biznis nan  
Bon Repitasyon nan Biwo Sekretè-Deta eta kote yo ye a epi yo dwe soumèt  
li ansanm avèk yon aplikasyon pou yo jwenn Otorizasyon pou Fè Biznis nan  
New York nan Biwo Sekretè-Deta Eta new York. 

 
Lè Soumèt Aplikasyon Ou pou Lisans DCA: 
Anba la se kondisyon ou dwe satisfè lè w ap soumèt aplikasyon ou pou lisans. Si ou pa soumèt 
tout dokiman yo, w ap jwenn refi pou aplikasyon ou.  

 

 Aplikasyon pou Lisans Debaz (li anekse). 
Sa pou Sonje: Si estrikti legal biznis ou se antrepriz ki gen yon sèl pwopriyetè oswa 
sosyete non kolektif oswa sosyete an kòmandit, ou dwe ranpli seksyon Sètifika Sipò 
Timoun aplikasyon an. 

 

 Nimewo Idantifikasyon Taks sou Lavant OSWA Nimewo Sètifika Konfimasyon 
Aplikasyon pou Jwenn Otorizasyon. 
Nimewo Idantifikasyon Taks sou Lavant se yon nimewo ki gen 9 chif, 10 chif oswa 11 chif 
sou Sètifika Otorizasyon Depatman Taksasyon ak Finans (Department of Taxation and 
Finance) Eta New York. Ou dwe antre nimewo sa a sou fòm Aplikasyon pou Lisans 
Debaz la. Si ou pa t resevwa Sètifika Otorizasyon ou, tanpri antre 6 chif nimewo 
konfimasyon ou te resevwa a lè ou te soumèt aplikasyon an pou yon Sètifika Otorizasyon. 

http://www.dos.ny.gov/corps/bus_entity_search.html

Pou aplike pou yon Sètifika Otorizasyon, ale sou sitwèb Sant Lisans Eta New York 
(NYS License Center) nan https://licensecenter.ny.gov. W ap bezwen yon ID NY.gov 
pou jwenn aksè nan fòm aplikasyon an. Pou mande yon aplikasyon sou papye,  
rele nimewo (518) 485-2889. Kite kat (4) a sis (6) semèn pase apre ou aplike nan 
Depatman Taksasyon ak Finans (Department of Taxation and Finance) Eta New York 
pou resevwa Sètifika Otorizasyon ou. 
 

 Prèv Adrès Biznis lan.  
Soumèt yon kopi YOUN nan dokiman ki endike anba la yo kòm prèv adrès biznis lan:  

o Bòdwo sèvis piblik, ki gen dat nan limit dènye 90 jou yo (telefòn, gaz, kouran 
elektrik, kab televizyon, oswa dlo) OSWA 

o Dènye kontra lwaye oswa papye kay ki sou non swa biznis lan oswa moun ki 
endike sou aplikasyon pou lisans lan OSWA  

o Dènye bòdwo lwaye oswa prè ipotekè OSWA 
o Dènye lisans oswa pèmi (ki aktif) ou te resevwa nan yon ajans Eta New York 

oswa nan yon lòt ajans gouvènman Vil New York ki montre adrès biznis ou 
 

 Prèv Adrès Kay ou.  
Chak moun ki endike sou aplikasyon pou lisans lan dwe bay yon kopi nan YOUN nan 
dokiman ki endike anba la yo kòm prèv pou adrès kay moun nan:  

o Bòdwo sèvis piblik, ki gen dat nan limit dènye 90 jou yo (telefòn, gaz, kouran 
elektrik, kab televizyon, oswa dlo) OSWA 

o Dènye kontra lwaye oswa papye kay OSWA  
o Dènye bòdwo lwaye oswa prè ipotekè OSWA  
o Lisans chofè OSWA 
o Kat ID Minisipal  

Si yon moun ap viv nan adrès yon lòt moun, bay: 
o Lèt ki gen siyati lokatè a ki endike moun nan ap viv nan adrès la AK 
o YON prèv adrès kay (dapre sa ki endike anwo a) ki gen non lokatè a 

 

 Enfòmasyon sou Asirans Konpansasyon Travayè. 
Bay yon kopi YOUN nan dokiman ki endike anba la yo kòm prèv enfòmasyon sou 
asirans konpansasyon travayè:  

o Yon Sètifika Asirans pou asirans konpansasyon travayè nan yon konpayi 
asirans prive oswa nan Biwo Fon Asirans Eta New York (New York State 
Insurance Fund Office). Sètifika Asirans lan dwe endike Depatman Afè 
Konsomatè (Department of Consumer Affairs) kòm enstitisyon ki gen sètifika  
a, epitou li dwe gen adrès Depatman an ladan: 42 Broadway, New York,  
NY 10004. OSWA 

o Yon Sètifika Atestasyon Egzanpsyon yo bay nan Komisyon Konpansasyon 
Travayè Eta New York (si ou te mande egzanpsyon nan egzijans pou gen 
asirans konpansasyon travayè). Pou jwenn plis enfòmasyon, ale sou sitwèb 
Komisyon Konpansasyon Travayè Eta New York nan www.wcb.ny.gov 
  

Enpòtan: Ou dwe bay DCA prèv Asirans Konpansasyon Travayè ou si biznis u pa 
kalifye ankò pou Egzanpsyon pou Konpansasyon Travayè. 
 
 

https://licensecenter.ny.gov/
http://www.wcb.ny.gov/

• Enskripsyon nan Fon Twòs DCA OSWA Kopi Asirans Kosyon (oswa Kosyon 
Endepandan), ki siyen kòrèkteman.  

o Si ou vle enskri biznis ou nan Fon Twòs, ranpli Fòm Enskripsyon nan Fon Twòs 
(li anekse). Frè pou antre nan Fon Twòs la se $200 dola.  
 
OSWA 
 

o Si ou pa enskri biznis ou nan Fon Twòs la, ou dwe soumèt yon kopi Asirans-
Kosyon ki vo $20,000 dola (oswa Kosyon Endepandan), ki siyen kòrèkteman. 
Kopi kosyon an dwe endike Depatman Afè Konsomatè kòm Enstitisyon ki  
gen Sètifika a. Non Sosyete ou, non Antrepriz la Itilize pou Fè Biznis [Doing-
Business-As (DBA)] (si genyen), epi nenpòt adrès lokal biznis lan fèt pou ekri 
menm jan sou tout dokiman yo. Ou dwe soumèt tou yon kopi resi kosyon ki 
montre ou te peye kosyon an nèt epi li p ap ekspire anvan fen peryòd lisans  
lan. Pou referans ou, nou mete yon lis konpayi kosyon pou ou. 

 

• Lis Anplwaye yo (li anekse). 
 

 Akò pou Konfòmite avèk Kontra (li anekse). 
Ou dwe ranpli Akò pou Konfòmite avèk Kontra. 
 
Revize Lis Tout Sa pou Genyen pou Konfòmite avèk Kontra epi prezante “Estimasyon 
Travay Modènizasyon Kay ak Kontra Final la” ki nan blòk dokiman sa a pou asire 
kontra ou yo satisfè kondisyon legal yo.  

 

• Egzamen Modènizasyon Kay ak Frè pou Egzamen an.  
Yon antrepriz ki gen yon sèl pwopriyetè, sosyete non kolektif, administratè sosyete, 
manm, oswa aksyonè ki posede 10% oswa plis aksyon konpayi dwe ale nan Sant 
Distribisyon Lisans DCA ant 9:00 a.m. ak 3:00 p.m., lendi jiska vandredi pou fè 
Egzamen Modènizasyon Kay.  
 
Egzamen an gen 30 kesyon ladan. Ou dwe reponn omwen 21 kesyon kòrèkteman pou 
pase egzamen an. Frè pou peye a se $50 dola. Frè pou egzamen an apa avèk frè pou 
lisans lan epi yo p ap ranbouse ou li. Si ou pa pase egzamen an de fwa, ou dwe peye 
frè pou egzamen an ankò pou ou kapab refè egzamen an.  
 
Nou mete yon Gid Egzamen Modènizasyon Kay nan blòk dokiman sa a pou ede ou 
prepare pou egzamen an. 
 
ENPÒTAN:  

o Ou dwe pase egzamen an nan 30 jou apre dat ou soumèt aplikasyon ou, sinon 
w ap jwenn refi pou aplikasyon ou. 

o Se sèlman moun ki endike anba la yo ki bezwen pase Egzamen Modènizasyon 
Kay: antrepriz ki gen yon sèl pwopriyetè, sosyete non kolektif, administratè 
sosyete, manm, oswa aksyonè ki posede 10% oswa plis estòk konpayi. Yon 
moun ki aplike gen obligasyon sèlman pou pase egzamen yon fwa, menmsi 
moun sa a aplike pou yon lisans Vandè Modènizasyon Kay. 

 Anprent Dijital ak Frè pou Nou Travay sou Dosye. 
Tout antrepriz ki gen yon sèl pwopriyetè, sosyete non kolektif, administratè 
sosyete, manm ak tout aksyonè ki posede 10% oswa plis aksyon konpayi dwe  
fè anprent dijital nan Sant Distribisyon Lisans DCA (DCA Licensing Center). 
EKSEPSYON: Nenpòt moun ki te fè anprent dijital epi ki te bay anprent lan pou yon 
lisans DCA ki valab nan dènye twa (3) ane yo pa bezwen fè anprent dijital. 
 

Ou dwe ale nan Sant Distribisyon Lisans (DCA Licensing Center) avèk pyès 
idantifikasyon ki gen foto (ID) ou, epitou ou dwe peye yon frè $75 dola pou yo  
travay sou dosye ou. Men kèk nan fòm ID yo aksepte: 

o Lisans chofè oswa pyès idantifikasyon ki pa lisans chofè yo bay nan Depatman 
Veyikil-a-Motè Depatman-Deta 

o Lisans oswa pèmi yo bay nan yon ajans gouvènman 
o Paspò  
o Kat idantite etranje/grinkat 
o Kat ID anplwaye Vil, Eta, oswa Federal 
o Kat ID Minisipal 

 

N ap tcheke anprent dijital ou pou nenpòt dosye kriminèl ou ka genyen. Sonje yon 
kondanasyon ou te jwenn p ap nesesèman anpeche ou resevwa yon lisans. Men,  
si ou pa devwale yon kondanasyon, sa kapab lakòz ou jwenn refi pou aplikasyon ou. 
 

 Delegasyon Afimasyon Otorizasyon pou Pran Desizyon (li anekse). 
Si se yon moun ki pa moun ki aplike pou lisans k ap prepare ak soumèt aplikasyon sa 
a, moun ki aplike pou lisans lan dwe soumèt yon Delegasyon Afimasyon Otorizasyon 
pou Pran Desizyon. Nòt: Moun ki aplike a dwe siyen tout dokiman obligatwa yo. 

 

 Frè pou Lisans lan. 
Tablo ki anba la a bay kantite lajan ou dwe a selon lè ou soumèt aplikasyon pou lisans 
ou. Nòt: Yon ane enpè se nenpòt ane ki fini avèk yon chif enpè; pa egzanp, 2015. Yon 
ane pè se nenpòt ane ki fini avèk yon chif pè, pa egzanp, 2016. 

 

Frè pou Lisans pou Antreprenè Modènizasyon Kay 

Dire 
Lisans 
lan 

Dat 
Ekspirasyon 
Lisans lan 

Si Ou Soumèt Aplikasyon Ou Ant Dat  
Sa yo: 

Frè pou Peye 
pou Lisans 
Ou se: 

2 ane 28 Fevriye 
Ane enpè 

Ant 1ye mas nan yon ane enpè ak 31 out nan 
yon ane enpè  

$100 

 Ant 1ye septanm nan yon ane enpè ak 
28 oswa 29 fevriye nan yon ane pè 

$75 
 

 Ant 1ye mas nan yon ane pè ak 31 out nan 
yon ane pè 

$50 

 

Ant 1ye septanm nan yon ane pè ak 28 fevriye 
nan yon ane enpè 

$25 
OSWA 
*$125 

*Si ou aplike nan sis (6) mwa apre dat lisans lan ekspire, ou kapab peye yon frè ki pwopòsyonèl 
pou rès tan lisans lan plis tout frè pou renouvle lisans lan pou pwochen trimès la. Si ou peye 
toulède frè yo, ou p ap bezwen renouvle lisans lan jouk nan fen pwochen peryòd lisans lan. 

Peman Frè a 

 
Sant Distribisyon Lisans DCA aksepte peman avèk kat kredi (Visa, MasterCard, American 
Express, and Discover Card) oswa avèk chèk oswa chèk postal (money order) ki ekri sou 
non NYC Department of Consumer Affairs. 
 
Si ou soumèt aplikasyon ou sou entènèt, ou dwe peye frè a avèk yon kredi kat yo rekonèt.  
 
Nòt: Ou ka gen pou peye yon frè itilizasyon 2.49% pou peman avèk kat kredi yo. Yo p ap 
ranbouse ou peman an. Sizoka peman kat kredi a asosye a anile, ranbouse, kredite oswa 
rejte, ou dwe kontakte konpayi kat kredi ou pou konteste frè itilizasyon an.  

 

Lòt Resous pou Antreprenè Modènizasyon Kay  

 
Blòk dokiman sa a gen ladan resous ki endike anba la yo pou ede antreprenè yo konnen 
lalwa ak responsablite yo: 
 

 Dokiman Lwa/Règ pou Bay Lisans (Biznis Modènizasyon Kay) 
 

 Lis Tout Sa pou Fè pou Enspeksyon: Antreprenè Modènizasyon Kay  
 

 Modèl Estimasyon ak Kontra Final pou Modènizasyon Kay  
 

 Gid Konsomatè konsènan Modènizasyon Kay 
 

 Aprann Fason pou Fè Kay Granmoun Aje yo “Adapte pou Laj yo”  
Se DCA ak Depatman pou Granmoun Aje (Department for the Aging) ki kreye depliyan 
sa a. Depliyan an bay ti konsèy pou antreprenè yo sou fason pou yo travay avèk 
granmoun aje yo, sou fason pou fè kay yo adapte pou granmoun aje yo, ak sou fason 
pou ede granmoun yo vin “ekolojik.” 

 
 
 


